
				এই পাতাটির মুদ্রণ সংশোধন করা প্রয়োজন। 
বলাকা
তাড়াতাড়ি তাই ঘর ছাড়ি চারিদিক হ’তে ওই দাড়-হাতে ছুটে আসে দাড়ি ।
“নূতন উষার স্বর্ণদ্বার খুলিতে বিলম্ব কত আর ?”
একথা শুধীয় সবে
ভীত আৰ্ত্তরলে
ঘুম হ’তে অকস্মাং জেগে ।
ঝড়ের পুঞ্জিত মেঘে কালোয় ঢেকেচে আলো,—জানে না ত কেউ রাত্রি আছে কি না আছে ; দিগন্তে ফেনীয়ে উঠে ঢেউ,
তারি মাঝে ফুকারে কাণ্ডারা,--- “নূতন সমুদ্রতীরে তরী নিয়ে দিতে হবে পাড়ি ।” বাহিরিয়া এল কা’রা ? মা কঁাদিছে পিছে, প্রেয়সী দাড়ায়ে দ্বারে নয়ন মুদিছে ।
ঝড়ের গঞ্জন মাঝে বিচ্ছেদের হাহাকার বাজে ; ঘরে-ঘরে শূন্ত হ’ল আরামের শয্যাতল ;
“ষাত্রা কর, যাত্রা কয় যাত্রীদল,” উঠেচে আদেশ, “বন্দরের কাল হ’ল শেষ ।”

